
Хөрмәтле Васыйл Гаязович!

Хөрмәтле Президиум!

Хөрмәтле депутатлар, район Советы утырышында катнашучылар(
Һәр ел саен район Советының февраль ае утырышында без депутатлар, район территориясендә хуҗалык итүче хезмәт коллективлары җитәкчеләре, җәмәгатьчелек активы белән  узган хезмәт елына йомгак ясап,  киләсе елга бурычлар алабыз.  Быел да  традицион рәвештә авыл җирлекләре Советының кече сессияләрендә, урыннарда авыл активы җыеннарында һәм хезмәт коллективларында 2015 нче  елга анализ ясап, алда эшлисе эшләребезгә бурычлар алдык. 
2015 ел, гомүмән тотрыклы, киеренке хезмәт елы булып узып китте, нигездә районның социаль-икътисадый үсеш күрсәткечләре начар булмады, районыбызда җәмгыяти, сәяси һәм икътисади тотрыклылык тәэмин ителде. 

Узган ел тарихка  Татарстан Республикасы Президентын сайлау елы булып кереп калды. Ел дәверендә, сайлауларга әзерлек йөзеннән төрле чаралар үткәрелде, партияләрнең һәм иҗтимагый хәрәкәтләрнең эшчәнлеге активлашты, Районыбыз халкы сайлауларда актив катнашып, Президент вазыйфаларын үтәгәндә халкыбыз, республика мәнфәгатьләре өчен лаеклы хезмәт итә алырлык шәхескә - Рөстәм Нургали улы Миннихановка күпчелек тавыш бирделәр. Уңай күрсәткечләребезнең нигезе - соңгы елларда илебезнең, республикабызның шактый тотрыклы үсүе, ил, республика җитәкчелегенең дөрес сәясәт алып баруының нәтиҗәсе, халыкның хакимияткә ышаныч дәрәҗәсе дип саныйм. 

Җирле үзидарә реформасын гамәлгә ашыра башлап, муниципаль берәмлекләр оешып яңача эшли башлауга да ун ел вакыт үтте. 2015 елның 14 нче сентяберендә муниципаль бермәлекләренең вәкаләтле органнарына  депутатлар сайлау буенча да зур масштаблы эш башкарылды. Сайлаулар муниципаль хакимиятнең өлгергәнлеген тикшерү һәм сәяси партияләр өчен җитди имтихан булды, нәтиҗәдә киләсе биш елга районның социаль-икътисадый торышы өчен җаваплы яңа депутатлар корпусы сайланылды, хакимият органнары булдырылды. 

Хөрмәтле депутатлар, утырышта катнашучылар! 

Узган елда Балтач район Советының 8 утырышында көн тәртибенә кертелгән 47 мәсьәлә каралып, тикшерелгән мәсьәләләр буенча тиешле норматив-хокукый актлар кабул ителде. 

Җирле үзидарә турындагы федераль һәм республика законнарына, муниципаль хезмәт турындагы федераль законга таянып, район Советы депутатлары тарафыннан кирәкле нигезләмәләр, гамәлдәгеләренә үзгәрешләр һәм өстәмәләр кертелде, яңа редакциядә район Уставы беренче укылышта  кабул ителде. 
Шулай ук район башлыгының, контроль-хисап палатасының 2014 нче елдагы эшчәнлекләренә отчет һәм 2015 нче елга бурычлар, район бюджетының үтәлеше  һәм  2016 нчы елгы бюджеты, районның 2015 елда  социаль-икътисади үсеше һәм алдагы елларга фаразлар, 2015 нче елда район башкарма комитетының эшчәнлеге турында отчеты каралды.

Болардан тыш,  районда кеше хокукларын һәм ирекләрен яклау, яшьләр  парламентын оештыру, район территориясендә милләтара һәм дини конфессияләр арасындагы  мөнәсәбәтләрнең  торышы  һәм иҗтимагый иминлекне тәэмин итү, балигъ булмаган балалар белән эшләү һәм аларның хокукларын яклау комиссиясенең эшчәнлеге, муниципаль мөлкәтне хосусыйлаштыру һәм башка  җитди сораулар тыңлап тикшерелде,  тиешле карарлар кабул ителде. 

Белгәнегезчә районыбыз җирлегендә бүген 20-дән артык милләт вәкилләре яшиләр һәм нәтиҗәле хезмәт итәләр. Район халкының 6897-е балалар, 7827 -се  пенсия яшендәгеләр. Район халкының уртача яше 37,9 яшь тәшкил итә, уртача гомер озынлыгы - 71,2 яшь.
Районда уңай демографик баланс саклана. 2015 нче елда 460 баланың туу очрагы теркәлде, шул ук вакытта узган ел районда 398 кеше үлде, 2014 нче ел белән чагыштырганда 35 кешегә күберәк. Күргәнегезчә районның гомуми демографик күрсәткечләре канәгатьләнерлек булсада, Борнак, Нөнәгәр, Кече Лызи, Салавыч, Смәил, Шубан һәм Пыжмара җирлекләрендә туучылар саны үлүчеләр санына караганда түбән булып кала. Әлеге авыл җирлеге территорияләрендә, без җәмгыяви Советлар активы, сәламәтлек саклау өлкәсе белгечләре катнашында әлеге ситуацияне өйрәнеп уңай якка төзәтү буенча эзлекле эш алып барырга тиешбез.

2015 елда 251 пар гаилә корып яши башлады. 2014 нче ел белән чагыштырганда 2 парга күберәк. Аерылышучылар саны алдагы ел белән чагыштырганда 27 гә кимеп – 40 ка калды.

2015 елда халыкның барлык керемнәре 5 млрд. 764 млн.  сум тәшкил итте. Бу районда 1 кешегә ай саен уртача 13778 сум акча кереме дигән сүз. 

2015 елда район буенча хезмәткә түләү фонды 1 млрд 803 млн. сум күләмендә исәпләнде, бу күрсәткеч 2014 ел белән чагыштырганда 102 % гына тәшкил итте

Бер эшләүчегә исәпләгәндә район буенча уртача хезмәт хакы 18666 сумга җитеп 2014 ел белән чагыштырганда 104,0 процентка артты. Шул үк вакытта районыбызда барлык оешма, учрежденияләр тарафыннан хезмәт хакы үз вакытында түләнеп барылса да уртача айлык хезмәт хакы республикада иң түбәннәрдән берсе булып кала.

Хөрмәтле утырышта катнашучы җитәкчеләр, агымдагы хезмәт елында районда хезмәт хакының күләмен аттыру безнең төп бурычыбыз. 

2015 нче елда районның социаль-икътисадый үсеш күрсәткечләре тулаем алганда начар булмады. Дөньяда барган катлаулы халыкара вәзгыятькә, бөтендөнья финанс кризисына, илдә туган авырлыкларга карамастан, ел буена алган планнарыбызны уңышлы төгәлләдек дияргә була, алдагы елларда алган үсеш тенденцияләрен саклап кала алдык. Җитештерелгән тулай җирле продукт күләме 9 млрд. 790 млн. сум тәшкил итте, 2014 нче елга карата  үсеш 117 %.

Җитештерелгән тулай продуктының структурасын Сез экраннардан күрә аласыз. 

Барлыгы 981 млн. сумлык инвестицияләр кертелде, шул исәптән 429 млн. сумы  производство максатларына җәлеп ителде.

Күргәнегезчә җитештерелгән продуктның саллы өлеше авыл хуҗалыгына туры килә, шул сәбәпле дә безнең өчен авыл хуҗалыгы тармагының нәтиҗәле эшләве үтә дә зур роль уйный, һәм бу тармакның мөһимлеге елдан ел арта бара. 

Районыбыз хуҗалыкларының узган отчет елында  эшләгән эшләре тулаем алганда уңышлы булды. Игенчеләр 116 мең тоннага якын икмәк (район буенча уртача уңыш   гектарыннан 37,2 цн тәшкил итте, бу республикада иң зур күрсәткеч.), 15467 тонна бәрәнге җитештерә алдылар. 
Бу тармакта кайсы хуҗалык ничек эшләгәнең экраннарда күрә аласыз.  

Әйе, игенчелектә җитештерелгән продукциянең үзкыйматен киметүне, җитештерүчәнлекне үстерүне азчыгымлы, эффектив технологиялар, җитештерүчән җиһазлар, заман тәләпләренә җавап бирә торган техника кулланусыз күз алдына китерү кыен. Шул максаттан узган елда гына хуҗалыклар тарафыннан 208 млн. сумлык яңа техника  һәм агрегат алынды 

Игенчелек продукциясен саклауга да әһәмият бирергә тырышабыз. Шулай отчет елында 3 бәрәңге саклау биналарына 5 млн.сумга якын ремонт эшләре башкарылды.

 Хүжалыкларның игенчелектә ирешелгән уңышлары терлекчелек тармагын үстерергә дә мөмкинлекләр бирә. Без бүгенге көндә республикада иң интенсив терлечелек районнарының берсе булуына карамастан узган ел терлекләрнең баш санын тыгын да артыра алдык. Терлекләрнең баш саннары экраннарда. 
Узган ел 62 мең 542 тонна сөт җитештерелде, бу 2014 нче ел белән чагыштырганда 2019 тоннага артыграк.  Бер сыердан 6236 килограмм сөт савылды. Бу җитештергән продукцияләрне авыл хуҗалыгы җирләренең һәр 100 гектарына бүлеп карасак  830  цн. сөт һәм 86 цн. ит туры килә. Терлекчелектә кайсы хуҗалык ничек эшләгәне экраннарда. 
Белгәнегезчә терлекчелек тармагы хуҗалыкларның даими акча керемен тәэмин итүче тармак. Авыл хуҗалыгы продукциясе сатудан һәм төрле хезмәт күрсәтүләрдән  кергән акчаның 84,5% терлекчелек тармагына туры килә. Барлыгы бу тармакта  1 млрд. 662 млн. сум  акча кереме тәэмин ителде. Моны истә тотып, терлекчелек продукциясен җитештерү күләмен артыру максатыннан без игътибарны яңа зур терлекчелек комплекслары салуга, хуҗалыкларның булган терлекчелек биналарына реконструкция ясауга һәм җиһазландырылуга юнәлтергә тырышабыз. 2015 елда гына Республика хөкүмәте булышлыгы белән хуҗалыкларда 238 млн. сумлык яңа терлекчелек биналары сафка басты һәм җиһазландырылды.
Ш.и. “Смәил” хүжалыгында 231 млн. сумлык 1100 башка исәпләнгән терлекчелек комплексының 1 нче чираты, “Дуслык” хуҗалыгында 21 млн. сумлык 340 башка исәпләнгән бозаулау абзары һәм 600 башка исәпләнгән таналар фермасы, “Борбаш”хуҗалыгында 26 млн. сумлык 400 башка исәпләнгән сыер фермасы, “Кама” хуҗалыгында 400 башлык таналар үстерү, “Активист” хуҗалыгында 360 башлык бозаулау, Тимирязев исемендәге хуҗалыкта 200 башлык таналар өчен терлекчелек биналары төзелде. 

Монан тыш терлекчелек биналарын ремонтлау республика Программасы нигезендә 20 сыер фермасына 90 млн. сумнан артыгырак ремонт эшләре башкарылды (шуның 43 млн. сумнан артыгы бюджет хисабына).

Терлекчелек тармагының даими үсешен тәэмин итүдә тагын бер әһәмиятле мәсәләләрнең берсе – ышанычлы азык базасы.

Хүжалыклар азык культуралары үстерүгә һәм аны җыйнап алуга аеруча зур әһәмият бирергә омтылалар. Барлыгы 32 мең 900 тонна печән, 174 мең 913 тонна сенаж,  154 мең 363  тонна силос әзерләнде. Һәр шартлы терлеккә 39,6 центнер азык берәмлеге туры килә.

Терлек азыгы әзерләүгә республикада эшләп килгән    силос-сенаж траншеялары төзү программасы уңай этәргеч бирде. Узган елда гына хүжалыкларда 13 млн. 500 мең сумлык 9 силос-сенаж траншеялары салынды. 
Әйе, терлекләрне тулы күләмдә сыйфатлы азык белән тәэмин итү бер эш, икенчесе - тотылган һәр-бер шартлы азык берәмлеге үзенең уңай йогынтысын бирергә тиеш. Ә моны бары тик терлекләрне, фәнни яктан расланган, югары энергияле азык белән балансланган рационнар аша гына булдырып була. Мәсәлән, фәнни тикшерүләрдән күренгәнчә рационнарны төп элементлар буенча баланслау гына азыкларны эффектив куллануны 15-25 % ка арттыра, ә  бу үз чиратында күпме финанс чыгымнарын экономия ясарга мөмкинлек бирер иде. 

Рационнарны югары энергияле азык белән тәэмин итү йөзеннән хуҗалыклар  кукуруз һәм рапс культураларын бөртеккә игү технолиясе белән эшләүгә керештеләр. Узган елда 373 гектар майданда 1 мең 600 тонна кукуруз бөртеге җитештерә алдылар. Гектарыннан 44,2 цн уртача уңыш алынды, тоннасының үзкыйммәте 656 сум тәшкил итте. Шулай ук 1 мең 300 гектар майданнан 2 мең тоннадан артык рапс бөртеге җыйналды, уртача уңыш 15,9 центнер тәшкил итте. Кызганычка каршы бу эш белән әле  бөтен хуҗалык та шөгелләнми.  
Безгә киләчәктә районыбызда кукуруз һәм рапс культуралырын орлыкка игү майданнарын арттыру зарур. Бүгеннән башлап яхшы, уңдырышлы майданнарны планнаштырып,  җитәрлек күләмдә орлык булдыру өстендә эшли башларга кирәк. Бу мәсьәлә район авыл хуҗалыгы идарәсенең даими контролендә булырга тиеш. 

Хуҗалыкларда узган ел сату бәяләре белән 3 млрд. 87 млн. сумлык продукция җитештерелде, узган ел белән чагыштырганда 18 %-ка күбрәк. 2015 нче елда авыл хуҗалыгы продукциясе сатудан һәм төрле хезмәт күрсәтүләрдән барлыгы 1 млрд. 949 млн. сум акча керде, бу сан узган ел белән чагыштырганда 14 % ка артыграк.

Бу тармакта 2613 кеше эш белән тәэмин ителгән, уртача хезмәт хакы – 18 мең 233  сум тәшкил итә, 2014 ел белән чагыштырганда үсеш  112 %.

Тулаем алганда хезмәт хакында үсеш бар шикелле булса да, хуҗалыкларга таркатсаң бу сан 15 мең сумнан 20 мең сумга кадәр уйный. Икътисадый үсеш, төп социаль бурычны хәл итү - хезмәт хакы һәм халыкның керемнәре үсүне тәэмин итәргә тиеш.  (Экранда хезмәткә түләү таблицасын күрәсез)

Инде акча кереме таблицасына күз салсак бик чуарлык күзгә ташлана. Мәсәлән 100 гектар авыл хуҗалыгы җирләренә  “Татарстан” хуҗалыгы узган хезмәт елында  4 млн. 75 мең сум акча кертә алды. Әлеге күрсәткеч Смәилдә 3 млн. 955 мең, Трудта 3 млн. 47 мең, Камада 2 млн. 940 мең сум. Шул ук вакытта Уңыш, Борнак, Игенче, Сосна, хуҗалыкларында бу күрсәткеч алдынгыларныкыннан 2-2,5 мәртәбә ким. Менә кайда хезмәт хакын арттырырга өстәмә  резервлар.

Район тормышында үтә дә зур роль уйнаган тагын бер юнәлеш - шәхси һәм фермер хужалыклар. Бугенге көндә районда 8490 шәхси ярдәмчел хуҗалык һәм 93 крестьян-фермер хуҗалыгы исәпкә алынган. 

Экраннан күренгәнчә бүгенге көндә шәхси хуҗалыкларда шактый гына терлек асрала.

Отчет елында шәхси ярдәмчел хуҗалыкларда 30 мең тоннага якын сөт һәм , 6 мең тоннадан артык ит җитештерелде.

Ахыргы елларда актив рәвештә гаилә фермалары төзелә башлады. Хәзер районда  барлыгы шундый 11 гаилә фермасы әшләп килә, якын арада сафка бастырылачак тагын 9 шундый ук ферма төзелеп ята.

Районыбыз өчен традицион булган сөт һәм ит терлекчелегеннән тыш соңгы елларда фермер хуҗалыклары пленка теплицаларда кыяр һәм помидор, чәчәк, җиләк-җимеш үстерү, кортчылык кебек юнәлешләрдә эшли башладылар. Актив рәвештә шулай ук казылык һәм төрле ит ризыклары җитештерү күләме дә үсә.

Барлыгы шәхси ярдәмчел хуҗалыкларда 1 млрд. 397 млн. сумлык авыл хуҗалыгы продукциясе җитештерелде, бу районда җитештерелгән барлык продукциянең 15 %-ты дигән сүз. Ә бу халыкка кергән өстәмә керемнәр, эш урыннары. Моны истә тотып  район җитәкчелеге бу юнәлештә булышлык күрсәтү буенча  эш башкарырга тырыша. 

Елның-елында һава шартлары нинди генә булуына карамастан районыбызның авыл хуҗалыгы предприятияләре тарафыннан шәхси ярдәмчел хуҗалыклар шактый күләмдә ташламалы бәяләрдән терлек азыгы белән тәэмин ителәләр. Моннан тыш терлек азыгы чагыштырмача арзан бәядән традицион үткәрелә торган авыл хуҗалыгы ярминкәләрендә дә сатыла. 

Республикабызның Министрлар Кабинеты  карары нигезендә сыер һәм кәҗә асраучыларга барлыгы  17 млн. 200 мең сум, саву аппаратлары алу өчен 1 млн. 306 мең сум субсидия акчалары түләнелде (214 шт.), нәселле терлек алу өчен 45 мең сум, терлек абзарлары салу өчен 1 млн. 800 мең сум күләмендә ярдәм күрсәтелде.

Шулай ук шәхси ярдәмчел хуҗалыкларны торгызу һәм төзекләндерүгә 2015 нче елда 117 хуҗалык 26 млн. сумлык кредит алды, 1765  кешегә 15 млн. 365  мең  сум субсидия түләнелде. Әлеге тормышка ашрылган чаралар  шәхси хуҗалыкларда асрала торган терлекнең баш санын артырырга мөмкинлек бирде.
Авыл хуҗалыгы  тармагыннан тыш бездә эреле-ваклы җирле сәнәгать предприятияләренең челтәре дә бар.  Аларның эше белән таныштырганда башлап шуны әйтү урынлы булыр - сәнәгать тармагындагы эшләрнең торышы гаять әһәмиятле чөнки бу тармак предприятияләрендә эш яшендәге 700 якын райондашларыбыз  эшли һәм бу кешеләрнең, аларның гаиләләренең яшәеш-көнкүреше шушы предприятияләрнең уңышлы эшләвенә бәйле. Бу өлкәдә безнең бурыч продукция җитештерүне үстерү, производствоны киңәйтү һәм шуның нәтиҗәсендә яңа эш урыннары булдыру, район бюджетын тулыландыру, хезмәт культурасын заман таләпләре югарылыгына күтәрү. 

Бу өлкәдә 2015 нче елда 3 млрд. 3 млн. сумлык продукция җитештерелде һәм сатылды, 2014 ел белән чагыштырганда 48% күберәк. 

Тулаем алганда район сәнәгать предприятияләре елны үсештә төгәлләсәләр һәм социль-икътисади үсеш программасында билгеләнгән бурычны үти алсалар да, слайдка игътибар итсәгез сәнәгать продукциянен төп өлеше, ягъни 2 млрд. 723 млн. сумы сөт-май комбинатына туры килә, күрсәткеч үткән елдан 969 млн. сумга артык, ягни 155% усеш. 2015 елда илебезгэ читтән күп торле продукцияларны, шул исәптән сырларны кертүне чикләү сәбәпле комбинат бу вәзгыяттән дөрес файдаланып, югары дәрәҗәдә эшне оештырып матур күрсәткечләр белән елны тәмамлады.

Авыл хуҗалыгы предприятиеләренә хезмәт күрсәтү өлкәсендә “Агрохимсервис” җәмгыяте 98 млн. 953 мең сумлык продукция җитештереп 2014 нче ел белән чагыштырганда 113 процентка эш башкарды, оешманын җитәкчелеге районда булган сатып алучы һәм кулланучылар белән чикләнми республикада, башка төбәкләрдә эшләр юллап елнын елында җитештерү күләмен арттыра.

Елны шулай ук Ушма, Ива-мебель  ширкәтләре,  шәхси эшмәкәр Ахатов һәм Ситдиковлар үсештә төгәлли алдылар.

Сәнәгать тармагында хезмәт хакы  уртача 16 мең 142 сум тәшкил итте. Күрсәткеч 2014 ел белән чагыштырганда 9 % ка артты (14835 сум иде). Тик кызганыч бу тармак районда хезмәткә иң кечкенәләрдән түләүче тармак.
Финанс-икътисадый кризис шартларында гәдәттә иң зур авырлык сәнәгать предприятияләренә төшә. Шуңа да карамастан бурыч -  булган производстволарны саклап калып,  яңа производстволар булдыру,  яңа төр хезмәт күрсәтү һәм яңа төр товарлар җитештерүне үзләштереп булган хезмәт урыннарын саклап калу. 

2015 нче елда да эшмәкәрлекнең район икътисадын ныгытуда өлеше үсә барды. Бүген кече бизнес район икътисадының  мөһим, торган саен үсә баручы бер секторы булып тора һәм районның бүгенге социаль-икътисадый халәте эшмәкәрлекнең динамик үсешенә бик нык бәйле. 

Бүген районда 247 җаваплылыгы чикләнгән ширкәт һәм 678 шәхси эшмәкәр исәпкә алынган, бу тармакта 3 меңнән артык кеше эш белән тәэмин ителгән һәм шәхси эшмәкәрлекне тагын да киңрәк җәелдерү, районыбызның төп проблемаларының берсен - халыкны эш белән тәэмин итүне чишү юлының берсе. Муниципаль берәмлекләрнең налог базасын киңәйтүдә дә бу тармакның роле бик мөһим.
2015 елда кече бизнес үзенең үсешен дәвам итте. Яңа производствалар барлыкка килде: профнастил җитештерү, газоблок, брусчатка ясау, ипи, кулинар ашамлыклар пешерү, ит эшкәртү, заманча җиһазландырылган сәүдә нокталары, җәмәгать туклану пунктлары ачыла Бү өлкәдә узган елда 51 млн. сумнан артыгырак инвестицияләр кертелде. 

Татарстан Республикасы икътисад министрлыгы тарафыннан эшмәкәрлекне үстерү комитеты оештырган конкурста районнан 12 оешма һәм эшмәкәр катнашып барысы 17 млн. сумнан артык грантлар алдылар. Янадан 3 фермер авыл хуҗалыгы министрлыгы программаларында катнашып 3 млн. 250 мең сумлык грантка ия булдылар.

Эшмәкәрлек турында сөйләшкәндә шунсын да әйтү урынны булыр, кызганчыка каршы бу өлкәдә хезмәткә түләү иң түбән дәрәҗәдә кала бирә. Районда уртача хезмәт хакы 18 меңнән артса, бизнесменнарыбыз 7-8 мең сум һәм аннан да түбән хезмәт хакы түлибез диеп статистика органнарына отчетларын тапшыралар.

Отчет елында эшмәкәрлектә киң җәелгән легаль булмаган хезмәт базары (серый рынок труда), бу  официаль рәвештә рәсмиләшмичә хезмәт башкару, үзләрендә хезмәт куючыларны  күрсәтмәү, аларга хезмәт хакын “конвертта” түләү, салымнардан качу проблемасы һәл итү буенча күләмле эш башкарылды. Район башкарма комитеты, хокук саклау һәм мәшгүльлек  органнары белән  берлектә узган елда 1186 кеше белән өстәмә килешүләр төзүне булдырдылар, район бюджетына 5 млн.300 мең сум  өстәмә налог туплау тәэмин ителде. Ләкин бу юнәлештә башкарасы эшләр әле бихисап, бу мәсьәләдә җирлек башлыкларының эше юк дәрәҗәсендә.  
2015 нче елда ваклап сату өлкәсендә сәүдә әйләнеше 2 млрд 220 млн. сум тәшкил итте. Сату әйләнешенен 2 млрд 178 млн. сумы эшмәкәрлек, 54 млн.сум район кулланучылар җәмгыяте тәшкил итте. Сәүдә өлкәсендә 836 кеше эш белән тәэмин ителгән.
Тагын бер зур әһәмияткә ия булган тармак - төзелеш тармагы.

Районның җитештерү потенциалын, аның байлыгын туплау эшендә  төзелеш комплексы хәлиткеч роль уйный. Барлыгы ел дәвамында 763 млн. сумлык төзелеш һәм ремонт эшләре башкарылды. 

Төзелеш эшләрнең зур өлешен үзебездәге төзелеш оешмалары башкара һәм бу өлкәдә 350 якын кеше эш белән тәэмин ителгән. Уртача айлык хезмәт хакы – 22100 сум тәшкил итә.

Районыбыз төзелеш предприятиеләре узган хезмәт елында республикабызда гамәлгә ашырылып килүче программалар аша Чепья авылында 120 урынга исәпләнгән балалар бакчасы, 2 купфатирлы  йортка, 2 мәктәпкә капиталь ремонт, Түнтәр авылында авыл мәдәният йорты, Кариле авылында урнашкан чистарту корылмаларында  капиталь ремонт, “Уңайлы мөхит” программасы аша -  2 мәктәптә һәм  Хыял үзәгендә  пандуслар һәм ремонт, “Факел” үзәгендә капиталь ремонт, Нормабаш, Сосна, Дорга авылларында модульле ФАП, “Чиста су” программасы нигезендә авылларны су белән тәэмин итү, газ керту буенча, Балтач, Янгул авылларында спортплощадкалар, Гадел хокем йорты, Балтач үзәгендә һәм Сабантуй мәйданында парк, район үзәк һәм авыл урамнары юлларын төзү һәм  ремонт эшләре башкардылар. 

2015 елда район җирлегендә 15 мең кв. метрдан артыгырак торак мәйданы сафка бастырылды. Торак төзелешенә 2015 елда Федераль һәм Республика программалары аша 56 млн. сум күләмдә  төрле формада акчалар бүленеп бирелде. Авылларыбыз күзгә күренеп ныгый, төзекләнә, яңа милли төсмер ала, аның йөзе үзгәрә.
Торак төзелеше турында сөйләгәндә бер әһәмиятле мәсьәләгә тукталып китәсем килә. Бу җирлекләрнең территориаль планнаштыру документлары әзерләү мәсьәләсе, икенче төрле әйткәндә җирлекләрнең торак пунктларының генераль планнарын булдыру, район үзәгенең булган генераль планына үзгәрешләр кертү. Бу эшләрне башкарырга шактый гына финанс чыгымнар таләп ителә, ләкин бу средстволар муниципалитетларда юк. Һәм киләчәктә без бер генә җир кишерлеге дә бүлеп бирә алмаячакбыз. Муниципаль берәмлекләр Советының берничә съездында бу мәсьәлә күтәрелүенә карамастан финанслау проблемасы әлегә хәл ителмәгән килеш тора.
Төзелеш комплексында башкарылган эшләрнең иң зурысы юл төзелеше өлкәсенә туры килә. 2015 елда барлыгы бу өлкәдә 190 млн. сумлык эш башкарылды. 24 км юлларга капиталь ремонт уздырылды, юлларны һәм күперләрне төзек һәм тиешле хәлдә тоту өчен 73 млн. сум акча сарыф ителде. Ләкин зур күләмле эш башкаруга карамастан авыл эчендәге һәм торак пунктлары арасындагы юлларны төзү, аларга капиталь ремонт ясау, юлларны норматив халәттә тоту проблемасы кала бирә. Кызганычка каршы муниципаль беремлекләрнең салым базалары бу эшне тиешле югарылыкта башкарып чыгу өчен мөмкинчелек бирми. Элбәттә бу проблеманы чишү йөзеннән үзара салым хисабына таш түшәү буенча эш оештырыла. Ләкин бу чаралар хәлне кординаль үзгәртми, юлларның ремонтланмаган өлеше (недоремонт) елдан ел үсә. Бүген ремонтланмаган юлллар киләчәктә тагын да күберәк финанс чыгымнары сораячак. 

 Күргәнегезчә башкарган эшләр шактый, төзелгән һәм төзелә торган объектларның күбесе социаль-мәдәни обектлар - димәк, турыдан-туры райондашларыбызның тормыш-көнкүрешен яхшыртуга юнәлтелгәннәр. Без моны республикабыз, районыбызның зур казанышы дип горурлык белән әйтәбез.

Илдә барган кризиска карамастан Презедентыбыз Рөстәм Нургалиевич Минниханов, хөкүмәтебез булышлыгы белән 2016 елга да районыбыз буенча планга кергән төзелеш эшләре байтак. Болар: күпфатирлы йортларга  капиталь ремонт, 3 балалар бакчасында, Түбән Кенә төп мәктәбендә, Нөнәгәр авыл мәдәният йортына капиталь ремонт эшләре, “Чиста су” программасы буенча эшләр, авыларда клублар төзу Программасы буенча Ярак Чурма авылында күпфункцияле үзәк, 2 спорт майданчыгы  төзү,  Көек авылында модульле ФАП бинасы, Балтач үзәк хастәханә каршында  модульле паталого-анатомия бүлеге салу, Кариле врач амбулаториясендә капиталь ремонт һәм реконструкция эшләрен тәмамлау һ.б. эшләр планнаштырыла.
Бүгенге мөмкинлектән файдалынып Васыйл Гаязович Презедентыбыз Рөстәм Нургалиевичка, хөкүмәтебезгә барлык райондашлар исеменнән олы рәхмәтебезне җиткерәбез.

Бүгенге көндә төзелеш оешмалары  алдында торган бурыч – илдә барган кризис чорында коллективларны саклап калу, эшләүчеләр санын алдагы елдан киметмичә, аларны эш белән тәэмин итү буенча нәтиҗәле эш оештыру, башкарган эшләрне заман таләпләренә туры килерлек сыйфат белән башкару. 
Эшләнгән эшләр буенча тиешле документларны тутыру, теге яисә бу объектны файдалануга тапшыру  вакыты озакка сузылган очраклар бик күп. Бу үз чиратында эшләнгән эшләрне вакытында финанслауны, хезмәт хакын, салымнарны  түләүне шик астына куя. Бу мәсьәләдә тәртип салырга кирәк.

Район газы, район электр челтәре оешмалары тарафыннан 2015 елда башкарган эш күләмле һәм нәтиҗәле. Район халкын табигый газ һәм электр энергиясе белән тәэмин итүдә өзеклекләр булмады, инженер коммуникацияләр, газ һәм электр үткәргеч челтәрләр тиешле югарылыкта эшләде, халкыбыз тарафыннан бу төр хезмәткә зур дәгьвәләр юк. 

Районда 2015 нче елда  235 млн. 500 мең сумлык 59 млн 997 мең кВт. сәгать электр энергиясе тотылды. Кызганычка каршы уткән ел белән чагыштырганда район буенча 2 млн. 829 мең кВт сәгать энергия күбрәк тотылды 

Район буенча барлыгы 51 млн. 529 мең кубометр,  165 млн. сумлык табигый газ кулланылды, 2014 елгыдан 4 млн. 267 мең кубометрга кимерәк. 

Энергия чыганыклары кайсы тармакта ничек тотылганың Сез слайдларда күрә аласыз.
Күргәнегезчә төрле урыннарда, төрле югарылыктагы һәм составтагы җыелышларда энергияне сакчыл тоту сәясәтен яңа дәрәҗәгә күтәрү,  тормышның бөтен тармакларында да актив рәвештә энергия саклаучы технологияләрне кертүне алга кую турында күп тапкырлар сөйләшүләргә  карамастан энергия сарыф итү күләме әлегә  югары булып кала.

2015 елда район халкына торле формаларда  429 млн. сумлык түләүле хезмәт күрсәтелде. Күрсәткеч бер кешегә 12306 сум, 2014 елдан 1603 сумга артык.

Күрсәткән хезмәтләрнең төрләре турында слайдтан таныша аласыз. 

     Җирле бюджет хакында берничә сүз 

2015 елда районның берләштергән бюджеты керемнәр һәм чыгымнар буенча 718 млн. 315 мең  сум күләмендә дефицитсыз расланды. Шуның эченнән  258 млн 743 мең  сумы үзебездә – районда җыйналырга тиешле җирле салымнар. 
Фактта республика бюджетыннан дотация, субсидиялар һәм субвенциялар алынып бетте, үзебездә җыйналыргы тиешле салымнар һәм җыемнар 283 млн 788 мең  сум тупланып, 109,7 % үтәлеш тәэмин ителде.

Моннан тыш ел дәверендә чыгымнарга булган үзгәрешләр буенча республика бюджетыннан үзара исәп-хисап буенча һәм финанс ярдәм буларак өстәмә 97 млн 380 мең сум акча алынды.
 Бюджетның чыгымнар ягы 820 млн. 443 мең сум булып, беренчел планга карата 114,2 % ка  үтәлде. 

Район тормышының социаль халәтен билгеләүдә бюджет оешмаларының тотрыклы эшләвенең әһәмияте бәхәссез. Менә шуның өчен дә район җитәкчелеге үз эшчәнлегенең иң зур өлешен бу оешмаларның эшен оештыруга, көндәлек контрольда тотуга, аларның ихтыяҗларын тулырак тәэмин итүгә бирә.

Район бюджетының шактый өлеше мәгариф  тармагына туры килә.  

Әйе, яшь буынга белем һәм тәрбия бирүдә, җәмгыятьнең үсешен, алгарышын тәэмин итүдә мәгарифнең роле бәһаләп бетергесез. Укытучыдан, аның  фидакарь хезмәтеннән башка җәмгыять, район үсешен күз алдына да китереп булмый. Шуңа күрәдә районның уңышлары турында сүз чыкканда, барыннан да элек мәгариф системасында эшләрнең торышына игътибар итәләр. Чөнки нәкъ  менә мәктәптә баланың зиһене чарлана, дөньяга карашы формалаша, еш кына  булачак һөнәренең нигезе салына. 

Районда яшь буынга белем һәм тәрбия бирү учакларының заманча киң челтәре эшләп килә. Бездә бу өлкәдә 26 балалар бакчасы, 9 башлангыч мәктәп-филиал, 12 башлангыч мәктәп–балалар бакчасы комплексы, 8 төп мәктәп,  11 урта мәктәп,  2 гимназия, 1 күппрофильле лицей уңышлы гына эшләп киләләр. 

Районыбыз мәгариф учреждениеләрендә 5692 бала  белем һәм тәрбия ала. Аларны тормышка әзерләү, сыйфатлы белем һәм тәрбия бирү - тәрбия учаклары һәм мәктәпләр алдында куелган иң мөһим бурыч. Мәгариф учрежденияләре йөкләнгән вазифаларны нигездә уңышлы гына утәп киләләр.  
Мәгариф өлкәсендә эшләүче педагоглар саны - 948. Шулардан 648 укытучы белем бирә. 

Укытучыларның уртача айлык хезмәт хакы 25852  сум, тәрбиячеләрнеке 26208 сум тәшкил итә. 

Соңгы елларда, мәктәпләрне, балалар бакчаларын заманча җиһазлау, мәгариф системасының структурасын яңа баскычка күтәрү чаралары белән бергә, укытучының дәрәҗәсен күтәрү, аңа үз белемен даими камилләштерү өчен тиешле шартлар тудыру, аның матди хәлен җитди яхшырту буенча шактый эшләр башкарылды.
Алда әйткәнемчә, узган елда Чепья авылында 120 урынга исәпләнгән балалар бакчасы салынды, Арбор һәм Куныр   мәктәпләренә   капиталь ремонт үткәрелде, “Уңайлы мохит" федераль программасы кысаларында Чепья  һәм Балтач гимназиясендә мөмкинлекләре чикләнгән балалар өчен уңайлыклар тудыру буенча күләмле эш башкарылды. 
Бүгенге көндә  853 баланы 15 база мәктәбенә 23 автобус йөртә. 

Барлык мәгариф учреждениеләрендә дә  укучылар көнгә 2 тапкыр кайнар аш белән тәэмин ителәләр. Бер  балага уртача 25-27 сумлык акча сарыф ителә. 
2011 елдан балалар бакчаларына булган чиратны тәртипкә китерү максатыннан электрон чират системасы эшли башлаган иде. Система эшли башлаганнан бирле барлыгы 2909 гариза  керде. 

2015 нче елның 1 нче сентябренә 3 яше тулган барлык балалар да урыннар белән тәэмин ителеп бетте. Ләкин шул ук вакытта бүгенге көндә 3 яшькә кадәр булган 458 бала чиратта тора. 
2014-2015 нче уку елында районнан 73 бала 21 фән буенча  Россия һәм Республикакүләм олимпиадаларында катнашып 19 призлы урын яулый алдылар.  
Узган елда 11 нче сыйныфны тәмамлаган 211 укучы да  бердәм дәүләт имтиханнарын уңышлы гына тапшырып аттестатлар ала алдылар.  

Тормыш безнең алга яшь буынга заман таләп иткәнчә төпле белем һәм ныклы тәрбия бирү бурычын куя. Ватаныбызга, туган авылга  мәхәббәт уяту, патриотик тәрбия бирүнең нәтиҗәле формаларын кулланып эшләү зарур. Шулар белән беррәттән безгә  талантлы, өметле яшьләр белән эшләүне дә камилләштерергә кирәк.

Бүген мәктәп укучысының актив эшчәнлеккә әзерләү өчен аларның сәламәтлеге турында даими кайгырту  да бик әһәмиятле. Әмма мөмкинлекләр күп булуына карамастан бүгенге көндә сәламәт балалар үстерәбез дип мактана алмыйбыз. Мәктәпнең игътибары укучыларның дәрестән тыш вакытта хезмәт, техник иҗат, физкультура һәм спорт белән шөгелләнергә, укучылар үзидарәсе әшчәнлеген нәтиҗәле оештыруга юнәтелгән булырга тиеш. 

Район җитәкчелеге халкыбызның сәламәтлеген саклау мәсьәләсен даими игътибар үзәгендә тотарга тырыша.
Утырышның көн тәртибенә район баш врачы Газинур Дәүләтовичның чыгышы кертелгән сәбәпле сәламәтлек саклау мәсьәләсендә берничә фикер генә җиткерәсем килә.  

Бүгенге көндә тулаем алганда районда медицина хезмәтенең торышы канәгатьләнерлек, хәзерге көн таләпләре югарылыгында медицина хезмәте күрсәтү өчен мөмкинлекләр бар. Республикабыз җитәкчелеге ярдәме белән сәламәтлек саклау учрежденияләренең материаль-техник базасын ныгыту буенча шактый зур күләмле эшләр башкарылды. 

Әлеге тармак алдында торган төп бурыч – район халыкын сыйфатлы медицина хезмәте белән тәэмин итү. Төп өстенлек итеп авыруны кисәтү булырга тиеш. Күп очракта үз вакытында башкарылган профилактик чаралар, иртәрәк үткәрелгән диагностика һәм дәвалау нигезендә күп авыруларны киметү яисә булдырмый калырга мөмкинлек бирә.

Шул ук вакытта һәр кешене үз сәламәтлеген саклау өчен актив көрәшчегә әйләндерергә кирәк. Кешенең үз сәламәтлеге өчен шәхси җаваплылыгына нигезләнгән сәламәт яшәү рәвеше культурасын балалар бакчаларында, мәктәпләрдә үк сеңдерү зарури. 

Сәламәт яшәү рәвешен формалаштыруга республикада уздырыла торган физкультураны һәм спортны үстерү сәясәте зур этәргеч бирә. Бу үз чиратында сәламәтлекне ныгыту, хезмәткә сәләтне артыру, демографик хәләтне яхшыртуга китерә, ахыргы чиратта күп генә социаль-икътисади мәсьәләрне чишүнең бер  юлы булып тора. Юкка гына халык “ Таза тәндә - таза рух” дип әйтмәгән.

Соңгы елларда республикабызда төрле дәрәҗәдә дөнья, Европа, Рәсәй ярышлары үткәрелүе, мүниципаль һәм дәүләт хезмәткәрләре, төрле стрүктүралар, ветераннар, үкүчылар-үкытүчылар арасында барган спартакиадалар, респүбликада яшәүче халыкны массакүләм спорт белән шөгелләнүе зүр этәргеч һәм сәләмәт яшәүгә өндәүче зүр бер пропаганда бүлып тора. 

Районыбызда бүгенге көндә 12 мең 800 дән артык кеше спорт белән даими шөгельләнә. Бу барлык халыкның  41 % дигән сүз.

Барлыгы 187 спорт корылмалары бар, шуларның 31 спорт заллары, чаңгы спорты белән шөгелләнү өчен яхшы чаңгы трассы бар. Республика ярдәме белән 2013 -2014 елларда 4 универсаль спорт мәйданчыгы төзелеп кулланышка тапшырылса, 2015 елда тагын ике  купфункцияле уен мәйданчыклары район халкын сөендерде.

Район җитәкчелеге яшьләр белән эшләүне тормышның өстенлекле  мәсьәләләренең берсе итеп кабул итә, яшьләр сәясәтен  аларның мәнфәгатьләрен һәм ихтыяҗларын исәпкә алып барырга тырыша. 

Балтач ягы элек-электән мәгърифәтчеләре, язучылары, шагыйрьләре, җырчылары белән дан тоткан як. Туган ягыбызның рухи нигезе нык булуы мәдәният тормышының үсешенә зур этәргеч булып тора. Районның мәдәният хезмәт күрсәтү оешмалары турындагы мәгълүмәтне Сез слайдларда күрәсез.

Узган ел  бөтен кешелек дөньясы 20 нче гасырның иң зур афәте булган фашизмны Җиңү көненең 70 нче язын каршы алды. Бу көннәрдә Изге Җиңүне якынайтуга өлеш керткән барлык ветераннарга, яу кырыннан исән-имин йөреп кайтып, безнең арада булган кадерле фронтовикларга, фидакарьләрчә тырыш хезмәте белән Җиңү өчен көрәшкән тыл ветераннарына иң олы ихтирам хисләре ирештерелде. Үсеп килүче буынны тыл һәм сугыш ветераннарының тиңдәшсез батырлыгы рухында тәрбияләү – район мәдәният учакларының төп юшәлеше булып торды.  

Районыбыз халкына адреслы хезмәт күрсәтү максатында халыкны адреслы социаль яклау хезмәте актив төстә гамәлгә ашырыла. Ул социаль-икътисадый сәясәтнең иң мөһим өлешен тәшкил итә.

2015 елда социаль яклау бүлеге хезмәткәрләре тарафыннан  23 меңнән артык кеше кабул ителде. Бүлек аша 2015 елда барлыгы 122 млн. сум күләмендә төрле компенсация, субсидия-льготалар һәм пособия акчалары түләнелде. 
Социаль яклау системасы балалы гаиләләргә тиешле күләмдә социаль ярдәм күрсәтүне, өлкән яшьтәге гражданнарга һәм инвалидларга лаеклы тормыш дәрәҗәсе булдыру, аларны социаль файдалы даирәгә җәлеп итү буенча күләмле эш башкара. 
      2016 нче елның 1 январенә районда 10 мең пенсия алучы исәпләнә, ягъни алар район халкының 28,6 % тәшкил итәләр, шуларның 7827-се картлык буенча пенсия алучылар. 

Узган чорда Пенсия фонды тарафыннан  барлыгы 1 млрд. 400 млн. сум куләмендә пенсия һәм пособияләр түләнелде. Бу аена 116 млн.сумнан артыгырак  дигән сүз, картлык буенча түләнә торган пенсиянең уртача күләме 10 мең 572 сум тәшкил итә. 

Пенсия фонды идарәсе 2015 елда икенче һәм күберәк бала алып кайткан 232 әнигә ана капиталына дәүләт сертификатлары тапшырды, барлыгы 2007 елдан башлап мондый сертификат алган әниләрнең саны районда 2070 кә җитте. 

Хокук саклау органнары да үзләренә йөкләнгән вазифаларны уңышлы гына үтәп киләләр һәм аларның эшләренә райондагы халык тарафыннан зур дәгъвәләр юк. Тулырак бу өлкәдәге эшкә анализны район эчке эшләр җитәкчесе Усманов Ильдар Котдусович җиткерер.
Белгәнегезчә бүгенге  көндә ил сәясәтенең аерым бер юнәлеше булып коррупциягә каршы көрәш тора. 

Балтач  район башлыгы каршында  коррупциягә каршы  сәясәтне  гамәлгә  ашыру   буенча  Совет  буларак  биш ел эшләү дәверендә барлыгы 25 утырыш уткәрелде. Утырышларда 115 сорау  каралды.  46 оештыру –тикшерү мәсәләләре буенча карарлар кабул ителде. 22 кеше  җаваплылыкка  тартылды.

Утырышларда муниципаль хезмәткәрләрнең, муниципаль учреждение житәкчеләренең, шулай ук хатыннары, балигъ булмаган балаларының керемнәре, чыгымнары, мөлкәте турында белешмәләренең дөрес итеп тутыруын өйрәнү,   белем  һәм тәрбия бирү учрежденияләрендә  балаларга сыйфатлы  туклануны тәэмин ителешен тикшерү,  «көнкүреш»тәге  коррупцияне  киметү  буенча Балтач районы хәрби комиссариаттында, Балтач районы эчке эшләр бүлегендә,  шул исәптән юл хәрәкәте иминлеге дәүләт инспекциясе тарафыннан  үткәрелә торган профилактик  чараларны тикшерү, социаль программа нигезендэ чиратка кую һәм  мөлкәтне бүлеп бирү тәртибе буенча корупцион хокук бозу  очракларын өйрәнү, коррупциягә каршы сәясәтне гамәлгә ашыру буенча яшьләр бүлегенең эшчәнлеге  һәм башка күп төрле мәсьәләр каралды.

Коррупциягә каршы көрәшнең аерым бер юнәлеше  ул барлык дәрәҗәдәге хокукый акт проектларына мәҗбүри тәртиптә  коррупциягә каршы экспертиза үткәрү. 2015 нче елда Балтач район Советының, Балтач район башкарма комитетының җаваплы хезмәткәрләре тарафыннан 328 норматив хокукый актларга экспертиза үткәрелде.

Районыбызда төрле милләт ияләре дус бер семья булып яшиләр, халкыбызның мәдәниятен, телләрен, традицияләрен саклау өчен мөмкинлекләр бар. 
Ике дини конфессия вәкилләре үзара дус, тату яшиләр. Дини оешмалар социаль хезмәт итү мәсьәләләрендә актив позиция билиләр, газета һәм радио тапшыру аша халкыбызның әхлак тәрбиясе, мәдәниятен, телен, тормыш итү дәрәҗәсен үстерүне өстенлекле бурыч итеп алып эш итәләр. 

Берничә сүз балигъ булмаган балалар белән эшләү һәм аларнын хокукларын яклау комиссиясенен эшчәнлеге турында.


Узган елда әлеге комиссиясенең  44 утырышы үткәрелде (шуларның 3-се авыл җирлекләренә чыгып). Барлыгы 165 материал каралды, шуның 40-гы балигъ булмаган балалар тарафыннан эшләнгән тәртип бозулар буенча, 125-е ата-аналарның балаларын тәрбияләү бурычларын тиешенчә үтәмәү очраклары турында. 2014 нче елда комиссиядә исәптә 35 гаилә торса, бүгенге көндә исәптә шундый 18 гаилә тора, аларда 34 бала тәрбияләнә. Шулай ук, 4 яшьүсмер бала учетта тора, аларның һәрберсенә җәмәгать тәрбиячесе билгеләнде.


Кургәнегезчә, районыбызда авыр хәлдәге гаиләләр саны елдан-ел кимеп бара, ләкин шул ук вакытта балалар бакчасы, мәктәп коллективлары балага күпме генә тәрбия бирсә дә, комиссияләр тарафыннан нинди генә профилактик чаралар уздырылмасын, төп тәрбия нигезе гаиләдә салына Шуңа күрә, ата-ананын балага үрнәк булуы шарт. Балаларның сау-сәламәт, җәмгыятькә файдалы гражданнар булып үсүе- барыбызның да уртак бурычы.

Берничә сүз җәмәгать оешмаларының эше турында.

Районыбызда өлкән буынның тормыш хәлләрен яхшырту, картлыкның тормышта тоткан урынын бәяләүдә район ветераннар Советы эшенең өлеше зур. Соңгы елларда урыннарда ветераннарның, халыкның социаль яклау мәсьәләләрен контрольдә тоту, мөхтаҗ кешеләрнең конкрет хәҗәтләрен белеп тору, хезмәт күрсәтү оешмаларының эшенә юнәлеш бирү, социаль яклауга бәйле эшләрне үз вакытында күреп хәл итүдә, эше нык активлашты. 

Бүгенге көндә барлык авыл җирлекләрендә хатын-кызлар оешмалары оештырылган һәм алар планлы рәвештә эшләп киләләр. Хатын-кызлар Советларына төрле үтенечләр белән мөрәҗагатьләр күп һәм алар тарафыннан гаиләләрдә балаларны тәрбияләүгә, өлкәннәргә карата гаделсезлекне булдырмау өстендә эш алып барыла, ләкин башкарган эш очраклы, күп вакытта күңелсез ситуация килеп тугач кына эшләнә, алдан профилактик чаралар үткәрү юк дәрәҗәсендә. Күпме генә сөйләшсәк тә безнең җәмгыятебездә, халкыбызга хас булмаган  эчкечелек белән шөгельләнүче ирләрнең, балалары тарафыннан кыерсытылган ата-аналар, эчеп, балаларын карамыйча теләсә ничек йөруче хатыннарның саны кимеми

Берничә сүз районның җирле хакимият структураларының җаваплылыгы һәм гражданнарның аңа ышанычы, җирлек Советларының эше турында. 

Җирле үзидарә органнарының җәмгыять тормышындагы роле елдан-ел арта бара. Җирлек Советлары бүген тормышының тулы эчтәлеге өчен җаваплы орган - социаль-мәдәни мәсьәләләр дә, мораль-рухи халәт тә, җитештерү тармакларының эше дә алар җаваплылыгында.  Аларны чишу өчен әлбәттә матди нигез, ресурслар мәсәләсен хәл итү тора, бу мәсьәләдә җирле үзидарә органнарының үз салымнар һәм табыш базаларын арттыру буенча хезмәтне активлаштыру кирәк. 
Хәзерге шартларда муниципаль идарә системасының эшен камилләштерүне мәгълүмәти технологияләр кулланудан башка күз алдына китереп булмый. Бүген барлык дәүләт һәм муниципаль органнар да, ш.и. барлык авыл җирлекләре дә, бер-берсе арасындагы рәсми аралашуның, халыктан кергән мөрәҗәгатьләр белән эшләүнең күп өлешен электрон документәйләнеше системасы аша алып бара. Бу безгә  көндәлек хезмәтебездә, теге яисә бу карарны кабул итүдә оперативлыкны артырырыга, үз эшебездә булган киртәләрне, вакыт һәм финанс чыгымнарын сизелерлек киметергә мөмкинлек бирде. 

Җирлекләрнең эше турында сөйләгәндә без еш кына теге яисә бу эшне башкарырга матди ресурслар юк, бюджетта бу мәсьәләне чишәргә чыгымнар кармалмаган дип әйтәбез. 

Күпмедер бу мәсьәләне хәл итү, җирлекләрдә еллар буе чишелеш тапмый яткан проблемаларны бетерү максатыннан соңгы ике елда районыбыз җирлекләрендә халык арасында үзара салым кертү буенча референдумлар үткәрелде. Районыбыз халкы бу мәсьәләнең җитдилеген аңлап референдумларда актив катнашып, үзара салымны җыйнауга хуплап үз тавышларын бирде. Барлыгы 2 елда халыктан  9 млн. 860 мең сум үзара салым акчасы тупланды. Өстәмә Республика бюджетыннан булышлык йөзеннән 1:4 исәбеннән тагын 39 млн. 433 мең сум акча алынды. Тупланган финанслар хисабына район җирлекләрендә шактый күләмдә юллар ремонтланды, чишмәләр төзекләндерелде, Балтач бистәсендә парк торгызылды, яңа зират булдыру буенча эш башланды. Бу мөһим эшләрне 2016 нчы елда да дәвам итү йөзеннән  агымдагы елның 28 февраль көненә чираттагы референдум билгеләнде.
Хөрмәтле депутатлар(
Хөрмәтле район Советы утырышында катнашучылар( 

Мин 2015 нче елга гомуми нәтиҗә ясарга тырыштым, районның халәтен, аның перспективаларын яктырттым. 
Белгәнегезчә 2015 елда Татарстан Республикасының 2030 нчы елга кадәр социаль-икътисади үсеш Стратегиясе кабул ителгән иде.

«Стратегия-2030» актуальлеге Татарстанны нәтиҗәле үстерү, регионның Россияда һәм бөтен дөньяда конкурент позицияләрен ныгыту, шулай ук татарстанлыларның тормыш сыйфатын тотрыклы үстерү зарурлыгыннан килеп чыга. Төп максат – республиканың киләчәген глобаль конкуренциягә  чыдам, алга киткән регион буларак күрүне билгеләү.

Бүгенге көндә республиканың  «Стратегия-2030» планына таянып шулай ук районның киләчәккә стратегик планы эшләнеп ята.
Әлеге план нигезендә Балтач районы “Татарстан – 2030” стратегиясеның Казан агломераты кысаларында социаль-икътисади үсешенең өстенлекле юнәлеше итеп районның авыл хужалыгын интенсив рәвештә үстерү һәм җитештергән авыл хуҗалыгы продукциясен тирәнерәк эшкәртү юлы сайланды.

Стратегия планның максаты: районның икътисад яктан үз-үзен тәэмин итү дәрәҗәсен күтәрү. 

Төп бурычлар:

- агросәнәгать  предприятияләренең үзләрендәге җитештерү потенциалларын бергә туплап, аларның тулы күәттә эшләүләрен тәэмин итү;

- авыл хуҗалыгында бүгенге көн тәлапләренә җавап бирерлек  югары профессиональ әзерлекле  кадрлар булдыру. Аларның әлеге базар шартларында конкурентлылыгын үстерү;

- түбән нәтиҗәле хуҗалык итүче агросәнәгать  предприятияләрен хәзерге базар шартларына туры килерлек, үз-үзләрен финанслый алырлык итеп үзгәртеп кору.   

Стратегиянең иң беренче приорететы – кеше капиталы.

2016 елга төп бурычыбыз районыбызда җитештерелә торган продуктның күләмен кимендә 10 млрд. 500 млн.сумга җиткерү. Сәнәгатьтә җитештерү күләмен 3 млрд. сумнан киметмәү,  авыл хуҗалыгы тармагында җитештерү күләмен 4 млрд. 900 млн. сумга җиткерү бурычын максат итеп куябыз 

Шуның нигезендә районда уртача айлык хезмәт хакын 20000 сумга  җиткерү бурычы тора. Тормыш дәрәҗәсе күрсәткече җан башына туры килә торган керемнәр 2016 нчы елга - 16000 сум итеп планлаштырыла.
Сүземне тәмамлап, бүгенге утырышта  көн тәртибен тикшерүдә актив катнашырсыз, эшлекле тәкъдимнәрегез һәм фикерләрегез белән докладларны тулыландырырсыз, алдагы эшчәнлегебезне яхшыртуга этәргеч бирерсез, дип ышанам. Һәркемгә саулык-сәләматлек, уңышлар телим. 

Игътибарыгыз өчен рәхмәт(
